
Службен весник на РСМ, бр. 265 од 24.12.2024 година 

1 од 3

20242654613

КОМИСИЈА ЗА ХАРТИИ ОД ВРЕДНОСТ НА РЕПУБЛИКА СЕВЕРНА 
МАКЕДОНИЈА

﻿﻿
﻿Врз основа на член 438 точка 9) и член 427 став (1) од Законот за финансиски 

инструменти („Службен весник на Република Северна Македонија“ бр.66/2024), член 25 
став (2) и член 26 став (3) од Законот за проспекти и обврски за транспарентност за 
издавачите на хартии од вредност  („Службен весник на Република Северна Македонија“ 
бр. 64/2024), Комисијата за хартии од вредност на Република Северна Македонија                  
на седница одржана на ден  19.12.2024 година донесе 

ПРАВИЛНИК ЗА ИНФОРМАЦИИТЕ КОИ ТРЕБА ДА ГИ СОДРЖИ 
ДОКУМЕНТОТ ЗА ОСНОВНИ ИНФОРМАЦИИ ВО СЛУЧАЈ НА ПРИМЕНА НА 

ИСКЛУЧОК ОД ОБВРСКАТА ЗА ОБЈАВУВАЊЕ НА ПРОСПЕКТ 

Член 1
Со овој Правилник се пропишуваат информациите што треба да ги содржи документот 

за основни информации во случај на примена на исклучок (изземање) од обврската за 
објавување на проспект при понуда на хартии од вредност на јавноста, за информациите 
кои треба да ги содржи документот во случај на примена на исклучок од обврската за 
објавување на проспект при прием на тргување на регулиран пазар и начинот на објава и 
ажурирање на информациите кои се содржани во истите. 

Член 2
(1) Документот за основни информации со кои се опишува трансакцијата во која се 

нудат хартии од вредност за замена во постапка на преземање на акционерско друштво и 
нејзиното влијание на издавачот е документот за давање понуда за преземање (проспектот 
за преземање) што се изготвува во постапка на преземање на акционерско друштво.

(2) Документот за давање понуда за преземање (проспектот за преземање) од став 1 на 
овој член се изготвува во согласност со правилникот со кој се уредува содржината на 
проспектот  за преземање и се одобрува во постапка за добивање дозвола за понудата за 
преземање согласно законот со кој се уредува преземањето на акционерските друштва.

      
Член 3

(1) Документот за основни информации со кои се опишува трансакцијата во која се 
нудат хартии од вредност во постапка на присоединување, спојување или поделба на 
друштвата (статусна промена), е Спогодбата за присоединување, во случај на 
присоединување, Спогодбата за спојување, во случај на спојување односно Планот за 
поделба, во случај на поделба на друштва, изготвен согласно одредбите од законот со кој 
се уредуваат трговските друштва.

(2) Документот од ставот 1 на овој член се објавува најдоцна 30 дена пред одржување 
на Собранието на акционери на кое се носи Одлука за статусни промени на начин 
пропишан со член 53 од Законот за проспекти и обврски за транспарентност за издавачите 
на хартии од вредност (во понатамошниот текст: Законот).

Член 4
(1) Документот за основни информации за бројот и карактеристиките на акциите кои се 

доделуваат на постојните акционери наместо исплата на дивиденда во пари, а се од ист 

род како и акциите кои го даваат правото на исплата на таа дивиденда, како и причините и 
податоците за оваа понуда е соопштението до јавноста за издавање на хартии од вредност 
по пат на приватна понуда согласно одредбите од Законот кои се однесуваат на приватна 
понуда на хартии од вредност.

(2) Документот за основни информации за акциите кои се доделуваат на постојните 
акционери наместо исплата на дивиденда во пари од став 1 на овој член се изготвува во 
согласност со правилникот со кој се уредува формата и содржината на барањето за 
одобрување на приватна понуда на хартии од вредност и документите што се поднесуваат 
кон барањето за исполнување на условите за приватна понуда, како и формата и 
содржината на известувањето за реализација на емисијата.

Член 5
(1) Документот за основни информации за хартиите од вредност кои се нудат, се 

доделуваат или треба да се доделат  на постојните или поранешните директори или 
вработени од страна на нивниот работодавач или од страна на поврзано друштво, како и 
причините и податоците за оваа понуда е соопштението до јавноста за издавање на хартии 
од вредност по пат на приватна понуда согласно одредбите од Законот кои се однесуваат 
на приватна понуда на хартии од вредност.

(2) Документот за основни информации за хартиите од вредност кои се нудат, се 
доделуваат или треба да се доделат  на постојните или поранешните директори или 
вработени од страна на нивниот работодавач или од страна на поврзано друштво од став 1 
на овој член се изготвува во согласност со правилникот со кој се уредува формата и 
содржината на барањето за одобрување на приватна понуда на хартии од вредност и 
документите што се поднесуваат кон барањето за исполнување на условите за приватна 
понуда, како и формата и содржината на известувањето за реализација на емисијата.

Член 6
(1) Документитите од членовите 2, 3, 4 и 5 од овој Правилник мора да бидат точни, 

објективни, јасни, не смеат да доведуваат во заблуда и не смеат да содржат никакви 
белешки освен оние информации кои се внесени со упатување на начин како што е 
пропишано со Законот.

(2) Документитите од членовите 2, 3, 4 и 5 од овој Правилник мора да ги содржат 
суштинските информации потребни на инвеститорите за разбирање на понудата на хартии 
од вредност како и информации за издавачот на тие хартии од вредност.

(3) Одговорноста за содржината на документите од членовите 2, 3, 4 и 5 од овој 
Правилник е на издавачот односно понудувачот, како и на лицата кои се овластени 
согласно закон да го застапуваат издавачот односно понудувачот. 

Член 7
(1) Документитите од членовите 2, 3, 4 и 5 од овој Правилник се сметаат за достапни на 

јавноста, ако пред почетокот на понудата се објавени во електронска форма на било кои 
од следните интернет страници:

1. на издавачот  односно понудувачот,

2. на инвестициско друштво кое ги пласира или продава хартиите од вредност или
3. на пазарниот оператор кој управува со регулираниот пазар на кој се примени за 

тргување хартиите од вредност или на кој се бара прием за тргување на хартиите од 
вредност, односно на интернет страницата на МПТ.

(2) Издавачот, односно понудувачот мора да се осигураат дека документот за основни 
информации е ажуриран во секој момент додека трае понудата.

(3) Издавачот односно понудувачот без одлагање го информира инвеститорот во 
хартиите од вредност за сите важни промени на информациите од документот за основни 
информации, на ист начин на кој тоа го има објавено во документот за основни 
информации во јавноста.

(4) Документот за основни информации се објавува на посебен дел на интернет 
страната кој е лесно достапен веднаш по пристапување на интернет страната и мора јасно 
да се разликува од промотивните објави на издавачот односно понудувачот, на 
инвестициското друштво односно на пазарниот оператор.

Член 8
Овој Правилник влегува во сила осум дена од денот на објавување во „Службен весник 

на Република Северна Македонија“, а ќе се применува со денот на почеток на примена на 
Законот за проспекти и обврски за транспарентност за издавачите на хартии од вредност 
(„Службен весник на Република Северна Македонија“ бр.64/2024).

Број 01-864/1     Комисија за хартии од вредност
19 декември 2024 година на Република Северна Македонија

Скопје Претседател,
м-р Нора Алити, с.р.


